Notice:

Please see the answers given by your child in the recap test & the required answers(below).

For your child’s improvement please see what she is learning and whether she is preparing for the recap tests.
Mother’s sign:__________________
Recap test-  1st Feb’08
Manual-08

1. Koi 6 makroohat namaz ke likhain:

1144:   Kisi shakhs ka namaz main apna chehra dayen ya bayen janib itna kam morhna ke wo apne peeche ki janib maujood kisi cheez ko na dekh sake aur agar apne chehre ko itna ghumaye ke use peche ki cheezian nazar aasakain to jaisa ke pehle bayan ho chuka is ki namaz batil hai.

Yeh bhi makruha hai ke koyi shakhs namaz main apni ankhain band kare ya dayen aur bayen taraf ghumaye aur apni darhi aur haton se khele aur unglian aik doosre main dakhil kare aur quran majid ya kisi aur kitab ya angoothi ki tehreer ko dekhe. 

Yeh bhi makruh hai ke alhamd, sura aur zikr parhte waqt kisi ki baat sunne ke liye khamosh hojaye balke har woh kam jo khushoo o khuzoo ko khatm karde makruh hai

1145:   jab insan ko neend arahi ho aur us waqt bhi jab usne paishab aur paikhana rok rakha ho namaz parhna makruh hai aur isi tarah namaz ki halat main aisa moza pehenna bhi makruh hai jo paon ko dabaye aur inke ilawa doosre makruhat bhi mufassal (detailed) kitabon main bayan kiye gaye hain.

2. kin suratoon may namaz torna zaroori hai,agar qarz khuah apna qarz mangay?

1148.} Agar koyi shakhs wasi waqt may namaz padhnay lagay aur qarz khwaa us say apnay qarzay ka mutaleba karay aur woh us ka qarza namaz kay douraan ada kar sakta ho to zaruri hai kay isi haalat may ada kar day aur agar baghair namaz today us ka qarza chukana mumkin na ho to zaruri hai kay namaz today aur us ka qarza ada karay aur baad may namaz padhay. 

3. Masjid ko paak karnay ke liye kis surat may namaz torna jaiz hai? aur kis surat may sahi hai?

1149.} Agar kisi shakhs ko namaz kay douraan pata chalay kay masjid najis hai aur waqt tang ho to zaruri hai kay namaz ko tamaam karay aur agar waqt wasi ho to masjid ko paak karnay say namaz na tootti ho to zaruri hai kay namaz kay douraan usay paak karay aur baad may baaqi namaz padhay aur agar namaz toot jaati ho aur namaz kay baad masjid ko paak karna mumkin ho to masjid ko paak karnay kay liye us ka namaz todna jaaez hai aur agar namaz kay baad masjid ka paak karna mumkin na ho to us kay liye zaruri hai kay namaz tod day aur masjid ko paak karay aur baad may namaz padhay. 

4. Agar insaan ko apni jaan ki hifazat ke liye namaz torna zaroori ho,phir bhi wo namaz jari rakhay to kia wo gunahgar hoga? Aur kia uski namaz sahi hai?

1150.} Jis shakhs kay liye namaz todna zaruri ho agar woh namaz khatm karay to woh gunaehgaar hoga lekin us ki namaz sahi hai agarche ehtiyaat e mustahab yeh hai kay dobaara namaz padhay.

5. Koi aik surat bayan karain jahan namaz torna mustahab hai,aur kab tak namaz ko tora jasakta hai?

1151.} Agar kisi shakhs ko qiraat ya ruku ki hadd tak jhuknay say pehlay yaad aa jaaye kay azaan aur iqaamat ya faqat iqaamat kehna bhool gaya hai aur namaz ka waqt wasi ho to mustahab hai kay inhay kehnay kay liye namaz today balki agar namaz khatm honay say pehlay usay yaad aaye kay unhay bhool gaya tab bhi mustahab hai kay unhay kehnay kay liye namaz today.

6. Fill in the blanks:(Wuzu ki mustahab Dua – while washing the left hand)
Allahumma la totini kitabi beshimali wala minu waraye zahri wala tajalha maghlulatan ila unuqi wa auzubeka min muqatteatin neeraan.
